
					ఈ పుట అచ్చుదిద్దబడ్డది




	ఉ.	
అల్లన రాక్షసారి తనయండ జరించెడి దాయిరానెలల్

సల్లలితేక్షణాంచలజ సంజ్ఞ రచించిన నాతఁ డల్కచేఁ

గల్లడియైన రాత్రిచరకన్యక యంచితకర్ణనాసికల్

చల్లని నెఱ్ఱనీ రడర జక్కఁగఁ జెక్కె ఖగాళి రంజిలన్.

	వ.	
ఇక్కరణిఁ రక్కసియైన రక్కసి రక్కెసకర్ణనాసికలు చెక్కిన రక్తజల

సిక్తాంగియై యాహాకారనాదసంచలీకృతాండజఖండయై హర్షితయక్ష

కిన్నరసాధ్యచారణసారణయై యనిలతిరస్కారశీఘ్రగతియై జనస్థాన

నగరి కరిగి ఖరఖచరారికాళ్ల కెరఁగి యాక్రందించి లేచి జానకీసహాయత

నేతెంచిన దాశరథి యాద్యంతక్రియల్ తెలియఁజేసిన నాగ్రహించి.

	త.	
కలఁగక తనయాస్థానిన్

నిలిచిన ఖచరారి సకలనేతల నెల్లన్

కలితా గ్రహహృత్స్థలియై

కలయఁగ దర్శించి నీతికార్యస్థితిచేన్.

	క.	
నరఖాదనకర్తన్ నా

సరణిఁ దెలిసి తెలియలేక సాహసగతిచే

నరకీటనేత యహా

యరయక చేసెనని చాల యాగ్రహదృష్టిన్.

	చ.	
ఖరఖచరారి హృజ్జనితగాఢతరాగ్రహకీల నిండఁగా

సరయగతిన్ గజేంద్రహయసైనికకర్తల నెంచినంతనే

ఖరకిరణాదితీవ్రసితఖడ్గధఛాధళదీధితిచ్చటల్

ధర నఖిలాశలన్ నెరయ దారసిలం జని రర్థి నయ్యెడన్.

	ఆ.	
ఆజి కేగినంత నందఱి నన్నిచం

దాల నడఁచినట్టి లీల లరసి

యరసి చిత్రసరణి హతశేషకలరాజి

కనలి ఖరనిశాటకర్త జేరి.

	క.	
ఏరీతిఁ జనిన సేనల

నారీతి హరించి తాటకారాతి జయ

		 ఈ పేజీలో చివరి మార్పు 29 జనవరి 2023న 01:39కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

